
Адамзатқа бақыт сыйлайтын басты құндылық білім екені белгілі. Кез-келген мемлекеттің бәсекеге қабілеттілігі де ең алдымен азаматтарының білім деңгейіне байланысты болатынын өмірдің өзі дәлелдеуде. Сондықтан да Қазақ Елінің ғажап елге айналуы үшін білім саласын басым бағытта дамытуға бәріміз өз үлесімізді қосуымыз керек деп ойлаймын.  Қазақстан Республикасының Президенті Қасым-Жомарт Тоқаев ««Ұстазы жақсының ұстамы жақсы» деген халқымыз. Ұстазсыз адам болмайды. Бәріміз де кезінде мұғалімнің тәлімін алып, білімін үйрендік. Сондықтан болашаққа жол сілтейтін мұғалімнің еңбегін лайықты бағалау – өте маңызды міндет» деп атап өтіп, ұстаздардың еңбегін жоғары бағалаған болатын. 
Еліміздің өркендеуіне өлшеусіз үлес қосып, жарқын болашағымыз жас ұрпаққа сапалы білім, жақсы тәрбие беру жолында аянбай еңбек етіп жүрген ұстаздар қауымына қандай құрмет көрсетсек те жарасады. Осыған орай редакциямыз  «Мұғалімдер күні» мерекесі, «Ұлт ұстазы Ахмет Байтұрсыновқа 150 жыл» мерейтойына орай қоғамда Ұстаздар қауымының ұлы еңбегін бағалап, білім саласының дамуына сүбелі үлес қосып жүрген ұстаздарымызды дәріптеу, оларға алғыс білдіріп, «ҚҰРМЕТТІ ҰСТАЗ» төсбергісімен марапаттау, мадақтау мақсатында «ҚҰРМЕТТІ ҰСТАЗ» Республикалық байқауын ұйымдастырған болатынбыз. Байқауға республика көлеміндегі мектепке дейінгі, орта, арнайы, мамандандырылған, қосымша, жалпы орта, техникалық және кәсіптік білім беру ұйымдарының кемінде 5 жыл үздіксіз педагогикалық еңбек өтілі бар ұстаздары қатысты.  Педагог кадрлардың теориялық білімі мен практикалық дағдыларын тереңдету, педагог мәртебесін арттыру, сапалы білімге қолжетімділікті арттыратын ең құнды материалдарды жинақтап, жақсы мұғалімдердің тәжірибе алаңын құру, кәсіби деңгейін ұдайы көтеріп отыру,  теориялық білімі мен әдістемелік біліктілігін үздіксіз жетілдіру, мұғалімдерді оқытудың озық әдіс-тәсілдерімен қаруландыра отырып, шығармашылық жұмыстарын баспа беттерінде жариялауға мүмкіндік жасау, жаңаша жұмыс жасауға ынталандыру, олардың еңбегіне алғыс айту мақсатында ұйымдастырған  байқауымызға еліміздің барлық аймақтарының ұстаздары белсенді қатысқаны бізді үлкен қуанышқа бөледі. 
Байқау жеңімпаздарына «Мұғалімдер күні мерекесіне орай  «ҚҰРМЕТТІ ҰСТАЗ» төсбелгісі мен арнайы Грамотасы беріліп, педагогтың шығармашылық еңбегі болып табылатын жаңартылған білім бағдарламасының әдіс-тәсілдерін қолданып өткізген ашық сабағы   «БІЛІМ ШЫҢЫ-ҒЫЛЫМ СЫРЫ»  журналының bilim-shini.kz сайтында жарияланып отыр. Байқаудың барлық қатысушылары Сертифкатталды. Бұл өз кезегінде педагогтардың ең құнды материалдары жинақталып, озық тәжірибе алаңының құрылуының бастамасы болуда. 
Құрметті ұстаз – бақ сыйлаған еңбегі, абыройлы, сыйлы жандар елдегі. Біз білікті ұстаздардың арқасында ғана білімді елге айналатынымызды түсінетін кез келді. Білімді елдің ғана болашағы жарқын болатыны бүгінде баршаға аян. Құрметті ұстаздарымызды қадірлей білейік, білімді балаларымызды бағалай білейік!

ЖЕТІСТІКТЕРІ (2020,2021,2022 жылдарғы):
- Ұлы ақын, ағартушы Абай Құнанбайұлының 175 жылдық мерейтойына орай өткізілген «Абай әлеміне саяхат» атты республикалық байқауына қатысып, кәсіби шеберлік көрсеткені үшін Грамота. «Bilim-orkenieti» ұлттық инновациялық ғылыми-зерттеу орталығы 2020ж.

- Нұр-Сұлтан қаласының «Әділет» білім беру қызметкерлерлерінің кәсіподағы грамотасы. Нұр-Сұлтан қаласының «Әділет» білім беру қызметкерлерлерінің кәсіподағы 2021ж.
- «Ustaz tileqi» Республикалық ғылыми-әдістемелік сайтында оқу әдістемелік материал жариялағаны үшін Құрмет грамотасы. «Ұстаз тілегі» республикалық ғылыми әдістемелік орталығы 27.04.2021ж.

- «Ustaz tileqi» ғылыми-әдістемелік орталығы ұйымдастырған Қазақ тілі мен әдебиеті пәнінен ұстаздар арасындағы онлайн блиц-турнирдің жеңімпазы І-дәрежелі диплом. «Ұстаз тілегі» республикалық ғылыми әдістемелік орталығы 27.04.2021ж.

- «Ұды дала - ұрпағы» атты Махамбеттің жас мұрагерлеріне арналған VI Республикалық байқауында «Өнерлі жастар» номинация марапаты. Нұр-Сұлтан қаласы әкімдігінің М.Өтемісұлы атындағы оқушылар сарайы 2022ж.
- 5-6 сыныптарға арналған республикалық олимпиаданың қазақ тілі мен әдебиеті пәнінен мектепішілік кезеңінің жүлдегері Бақытжан Нұркелді ІІ дәрежелі диплом иегері.

- 5-6 сыныптарға арналған республикалық олимпиаданың қазақ тілі мен әдебиеті пәнінен қалалық кезеңінің жүлдегері Бақытжан Нұркелді ІІІ дәрежелі диплом иегері. «Астана дарыны» дарындылықты дамыту және психологиялық сүйемелдеу орталығы 2020ж.

- «ҚР 100 Үздік Дарынды оқушысы» атты республикалық байқауының жеңімпазы Саидакрамова Амина І дәрежелі дипломмен марапатталды. «Bilim-orkenieti» ұлттық инновациялық ғылыми-зерттеу орталығы 2020ж.

- Халықтың рухани қазынасы – қазақ әдебиетінің құндылығын өскелең ұрпаққа таныту жолында өткізілген ІІ қалалық «Мәуелі мұра» оқуларының Эссе жазу бойынша 8-сынып оқушысы Байтуюаева Амина Грамотамен марапатталды. «Астана дарыны» дарындылықты дамыту және психологиялық сүйемелдеу орталығы 2022ж.
МАТЕРИАЛ ТАҚЫРЫБЫ: Қазақ тілі мен әдебиеті пәні арқылы
ұлттық мәдени тәрбие берудің тиімді жолдары
Қазіргі таңда ұрпақты қоғамда болып жатқан әртүрлі келеңсіз істерге тұра алатындай жігерлі, батыл, интелектуалды қасиеті жоғары азамат етіп тәрбиелеу міндеті қойылып отыр. Сондықтан оқушының шығармашылық іс-әрекетін, жеке-басының қасиетін қалыптастыруда мәдени тәрбие негізгі орын алады.
	Ерте замаңда-ақ, жас ұрпаққа эстетикалық тәрбие беру арқылы халқымыз олардың мәдени талғамын қалыптастыруға ерекше көңіл бөлгені мәлім. Ш.Уәлиханов, Ы.Алтынсарин, А. Құнанбаев т.б. тұлғаларымыз жастарды жалған әсемдіктен шын әсемдікті айыра білуге, ұлттық мәдениетін қалыптастыруға шақырды.
	Сонымен қатар М. Дулатов қазақ ұлттық мектебінің мақсатын «... жалғыз құрғақ білім үйрету емес, біліммен бірге ұлттық тәрбиені қоса беру» деп көрсетсе, Ж. Аймауытов тәрбиенің негізгі мақсаты – мінезді түзеу, адамшылыққа қызмет ету, адал еңбек ете білуге тәрбиелеу екендігін айтты. М.Жұмабаев «әрбір үлттың баласы өз ұлтының арасында, өз ұлты үшін қызмет қылатын болғандықтан, тәрбиеші баланы сол ұлт тәрбиесімен тәрбие қылуға міндетті» - деген.
	Ұлттың мәдениетін меңгерген адам сол мәдениетті жалғастырады, халқына қызмет етеді. Бұл – тәрбиелі болу. Ол – Отанды сүю, ана тілді қадірлеу, үлкенді сыйлау, кішіге қамқорлық, деннің саулығы, рухтың биіктігі, терең білімге ұмтылу, мақсаттың айқындығы, имандылық, өнерпаздық, еңбексүйгіштік, сұлулық, дүниетанымның кеңдігің, сабырлылық, төзімділік, әділдік, т.с.с.
	Мұғалім сабақта жүргізілетін әрбір жұмыстың түрлерін жоспарлағанда, оқушылардың бойында ұлттық мәдени тәрбиені қалыптастыруға ерекше назар аударады. Мұғалім балалармен қандай жұмыс істесе де, олардың мінез-құлқының, тәртібінің, сана-сезімінің қалыптасуына ықпал етеді. Сол себепті де мұғалім мен баланың бүкіл мектеп студент өміріндегі, сабақ үстіндегі, сыныптан тыс сабақтардағы, қоғамдық еңбектегі қарым-қатынасының бәрі маңызды.
	Оқушыға ұлттық тәрбие беруде пән сабақтарының негізгі талаптары:
· Пән сабағының тәрбие жүйесімен өзара байланыста жүргізілуі, пәнаралық байланыс;
· Сабақтың құрылымында ұлттық мәдени тәрбиеге арналған мазмұнының қамтылуы;
· Сабақ үстінде оқушының танымдық, белсенділік іс-әрекеттеріне ықпал ету, сабақтағы қамтылған материалдар олардың санасына көңіл-күйіне әсерлі болуы;
· Сабақтың құрылымы, қамтылатын мазмұны, қолданылатын әдістері мен тәсілдерін айқындауда ұлттық мәдени тәрбиеге баса көңіл аудару керек.
	Оқушылардың өзара ынтымақтаса жұмыс істеуін, белсенділігін арттыруын әрбір сабақта жүзеге асыруға болады. Мысалы, аудиториядағы 30 оқушы 6 топқа бөлінген. Әрбір топтың жетекшісі озат оқушылардан тағайындалған. Жетекшілердің көмекшілеріне де соған тетелес оқитын оқушылар белгіленеді. Ал, үлгерімі орташа және төмен оқушыларды сол топтарға психологиялық ерекшеліктеріне және жолдастық қарым-қатынастарына қарай бөлеміз. Сабақ барысында топ мүшелерінің  жұмысы бағаланғанда, топ жетекшілерінің пікірлері ескеріледі. Әр топ сабақ кезінде бірыңғай отырғызылады. Бұл әдістің тиімділігі төмендегідей:
· Сынып оқушыларының жаппай жұмыс істеуі қамтамассыз етеді.
· Оқушылар арасында толық ынтымақтастық қалыптасып, оқушылардың сабаққа деген белсенділігі артады.
Бұл әдісті қолданғанда жақсы оқитын оқушылардың білімін әрі қарай жетілдіру мәселесін де ескеру қажет. Ол үшін жетекшілер мен олардың көмекшілері арасында жарыс ұйымдастырса, әр топ мүшелері өз жетекшілері үшін «жалпы ауырып», сабақтың белсенді өтуіне ат салысады.
Сабақта жаңа әдіс-тәсілдерді қолдана отырып, жеке тұлғаның әділетті, мәдениетті түрде шешім қабылдауының маңызы зор.
Оқушылардың сабаққа қызығушылығы мен белсенділігін дамытуда, мысалы, «Абай	 жолы» эпопеясын өту кезінде ең басты сүйенетін құрал – шығарма. Көрнекіліктерге тарих, музыка пәндерімен байланыстыруға, үй тапсырмасын бергенде ізденушілік сипатын арттыруға  ұмтылу керек. Романның көркемдік ерекшелігін меңгертуде оқушылардың кейіпкерлер портретін, мінезін, ашатын үзінділер жаттауын, пезажға, ішкі монологқа мысалдар келтіруін талап етіп, шығарма жаздыру керек.
Сонымен қатар романдарды өткен кезде, мынадай әдіс-тәсілдерді де қолдануға болады. Романның тақырыбын, идеясын анықтата отырып кейіпкерлер сипатын сан қырынан жан-жақты ашқызу. «Бақытсыз Жамалды» Спандияр Көбеевтің «Қалың мал» романымен салыстырып, сабақтастығы мен қайшы тұстарын анықтау. 
І.  Міржақып пен Сұлтанмахмұттың романдарындағы тілін салыстыру.
ІІ. Мағынаны ажырату. «Кубизм статегиясы» - а) Салыстырыңыз. Венн диаграммасын толтыру. ә) Тест жұмысы. б) Романда қолданылған мақал-мәтелді табу. в) Талқылау. Пікір айту. Пікір жазу. г) Кейіпкер. Бойларындағы сен ұнатқан қасиеттер. Бұл қасиеттер бүгінгі жастарда бар ма? Қазіргі жастардан қандай ерекшеліктер көресің?
ІІІ. Сабақты қорыту үшін тағы да ВЕНН диаграммасына жүгініп, екі шығарманың үндестігі мен қайшылығын салыстыру.
Оқушылар сабақтың сапалы, нәтижелі өтуіне ықпал ететін үлкен күш. Олар белсене қатыспаса, білімді терең меңгеру мүмкін емес. Оқушылар ұжымы сабақ барысында дұрыс ұйымдастырып басқару, бағыт беру, сабаққа белсенділігін арттыру міндеті мұғалімнен үлкен шеберлікті талап етеді. Оқушылардың ұлттық мәдениетін қалыптастыруда ойын технологиясын пайдаланудың маңызы зор.
Оқушыны ұлттық мәдениетке, туған тілді сүюге, қастерлеуге үйрету мақсатында деңгейлік тапсырмалар беру арқылы ұйымдастыруға болады. Мысалы қазақ тілі сабағында, алдын ала берілген тапсырмалар бойынша жұмыс:
1-деңгейлік тапсырма (міндетті). Отан туралы қанатты сөздер, мақал-мәтелдер жаттап келу.
2-деңгейлік тапсырма (алгоритімдік). «Отан» сөзін естігенде көз алдарыңа не елестейді?
3-деңгейлік тапсырма шығармашылық). Мәтінмен жұмыс, шығарма жаздыру.
4-деңгейлік тапсырма (грамматикалық). Ой қозғау, тапсырмалармен жұмыс.
Қазақ тілі сабағын әр түрлі тәрбиелік мәні зор әдіс-тәсілдерді де қолдана отырып, мынадай жолдармен де өткізуге болады. Ұлттық дәстүрдегі ойындарды қолдану арқылы: сайыс, ойын, топпен жұмыс, мәтінмен жұмыс, кестемен жұмыс, сұрақ-жауап, ойландыру, іздендіру сияқты.
Логикалық ойлау жүйесін дамыту. «Ойлан, тап!» Бір сөзді беру арқылы, бірнеше сөз құрастыру. Мысалы: «Салтанат» - салт, сана, ат, ал, ата, санат, талант және т.б.
 	Сонымен қатар, оқушылардың сана-сезімдерін ояту мақсатында сабақты ұлағатты ұлтық ұғымдардан бастап, еске түсіріп отыру керек. Мысалы: «Саналы ел салтын сақтар» халық даналығы, «Адамдықты айт, ерлікті айт, батырлықты айт, ел бірлігін сақтаған татулықты айт» Жамбыл, «Жақсыға қылған жақсылық, өмірінде тозбайды. Жаманға қылған жақсылық, бір күнгідей болмайды» Халық даналығы. т.б.
Қазақ тілі мен әдебиет сабақтарында жеке тұлғаның белсенділігін  арттыру жұмыстарын жүргізу мұғалімнің іскерлігін, шеберлігін, ізденімпаздығын қажет етеді. Бүгінгі ұрпақ жаңа ізденістер, тың шешімдер, жаңа әдістерді қажет етеді. Ал, ол үшін көне әдеби дәстүрді меңгеру қажет.

